
საქართველოს მთავრობის ერთ-ერთი პრიორიტეტი დასაქმების ხელშეწყობაა. არსებული სიტუაცია აჩვენებს, რომ საქართველოს სახელმწიფო პოლიტიკის ძირითადი მიმართულებები, რომელიც ათწლეულზე მეტი ხნის განმავლობაში მოქმედებდა, ეფექტიანი აღმოჩნდა ქვეყნის მაკროეკონომიკური სტაბილურობისა და ეკონომიკური ზრდის თვალსაზრისით, თუმცა ამ პოლიტიკას ნაკლებად მოჰყვა სიღარიბის, უმუშევრობისა და სოციალური უთანასწორობის შემცირება. შესაბამისად,  სახელმწიფო პოლიტიკა მიმართულია  დასაქმების უფრო აქტიური და ეფექტიანი ხელშეწყობის პოლიტიკის გატარებისკენ, რომლიც მიზნად ისახავს არსებული სიტუაციის გამომწვევი მიზეზების გავლენის შემცირებას. 
ამ მიმართულებებით ეფექტიანი რეფორმების გატარებაში ქვეყნისთვის ფინანსური თუ ტექნიკური მხარდაჭერა  უმნიშვნელოვანესია, რაშიც დიდი წვლილი შეაქვს ევროკავშირს. ამ მხრივ აღსანიშნავია  ევროკავშირის საბიუჯეტო დახმარების პროგრამა ,,Skills Development for Matching the Labour Market Needs of Georgia” (უნარ-ჩვევების განვითარება შრომის ბაზრის საჭიროებების დასაკმაყოფილებლად), რომელსაც 2018 წელს მოეწერა ხელი. პროგრამის ფარგლებში განხორციელდება ტექნიკური დახმარების პროექტი, რომლის  ძირითადი პრიორიტეტებია: პროფკონსულტირების და პროფორიენტაციის, საშუამავლო მომსახურების სერვისის ხელმისაწვდომობის გაზრდა, უნარ-ჩევევბის პროგნოზირების სისტემის შექმნა, 15-24 ასაკის ახალგაზრდების ჩართულობის გაზრდა განათლებასა და მომზადება-გადამზადებაში, მეწარმეობის ძირითადი კომპეტენციების სასწავლო პროგრამებში ჩართვა და სხვა. 	Comment by Lika Klimiashvili: ამათი შერჩევაც ახლა მიმდინარეობს და მალე გადაწყდება ვინ გააკეთებს. 8 აპლიკაცია იყო წარმოდგენილი
პროგრამის ეფექტიანობას ისიც განსაზღვრავს, რომ მის განხორციელებაში ჩართული იქნება არა  მხოლოდ ერთი, არამედ რამდენიმ, ძირითადი უწყება, როგორიცაა  საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის, საქართველოს განათლების, მეცნიერების, კულტურისა და სპორტისა და საქართველოს ეკონომიკისა და მდგრადი განვითარების სამინისტროები. პროგრამის სამოქმედო გეგმა 4 წლით განისაზღვრება ხოლო ბიუჯეტი 50 850 000 ევროს შეადგენს.
[bookmark: _GoBack]საქართველოს მთავრობა ამჟამად მუშაობს საქართველოს შრომისა და დასაქმების პოლიტიკის 2019-2023 წლების ეროვნული სტრატეგიაზე, რომლის შემუშავების პროცესშიც გათვალისწინებულ იქნა სწორედ ამ პროგრამის ინდიკატორები და ზოგადად, როგორც სახელმწიფო პოლიტიკა, ისე სტრატეგიული მიმართულებები მასთან თანხვედრაშია.
აქვე აღსანიშნავია, რომ ზემოთ ხსენებული პროგრამა გარდა ტექნიკური დახმარებისა მოიცავს  “Improving the standards of employment conditions/relations as well as health and safety at work in Georgia” (TWINNING) პროექტსაც. ტვინინგის მიზანია მხარი დაუჭიროს საქართველოს უზრუნველყოს შრომითი ურთიერთობებისა და სამუშაო პირობების მაღალი სტანდარტები კანონმდებლობის გაუმჯობესების და მისი აღსრულების გზით. პროექტის სპეფიციკურ მიზანს კი წარმოადგენს შრომის პირობების ინსპექტირების დეპარტამენტის მიერ სახელმწიფო უწყებებთან და სოციალურ პარტნიორებთან აქტიური თანამშრომლობით   ასოცირების დღის წესრიგით გათვალისწინებული 2020-2022 წლებისთვის მოსამზადებელი დირექტივების ქართულ საკანონმდებლო სივრცეში ადაპტირება და უწყებების შესაძლებლობების ზრდა მათი პრაქტიკაში განხორციელებისთვის. პროექტი 2019 წლის სექტემბერში დაიწყება. 


